
1. Իրավական ակտի ընդունման անհրաժեշտությունը.
Նախագծի ընդունումը պայմանավորված է ՀՀ վարչապետի 2024 թվականի սեպտեմբերի 19-ի N 845-Ա որոշմամբ հաստատված N 2 հավելվածով սահմանված Լիցենզավորման մասին» օրենքում լրացումներ և փոփոխություններ կատարելու մասին» 2022 թվականի նոյեմբերի 16-ի ՀՕ-431-Ն օրենքում փոփոխություն կատարելու մասին» 2024 թվականի հուլիսի 12-ի N ՀՕ-313-Ն օրենքի կիրարկումն ապահովող միջոցառման կատարմամբ:
 Միաժամանակ Նախագծում ներառվել են լիցենզիաների, ներդիրների և ՇՄԶ հավաստագրերի տրամադրման ընթացքում առաջ եկած նոր պահանջների վերաբերյալ լուծումներ:
   2. Ընթացիկ վիճակը և առաջարկվող կարգավորման բնույթը.
 	Հաշվի առնելով, որ քաղաքաշինական գործունեության օբյեկտների հետախուզման և հետազննման ծառայությունների մատուցման տեսակի ինժեներական գեոդեզիա ենթատեսակի գործունեությունը տարածվում է շինարարությունում գեոդեզիական աշխատանքների կատարման, կառուցվող շենքերի (շինությունների) կոնստրուկցիաների երկրաչափական պարամետրերի ճշգրտության վերահսկման, շինարարական աշխատանքների ընթացքում դրանց ձևախախտումների (դեֆորմացիաների) և տեղափոխությունների մշտադիտարկման, վերակառուցման, ինժեներատեխնիկական ապահովման ցանցերի կառուցման վրա, Նախագծով առաջարկվում է համալրել քաղաքաշինական գործունեության օբյեկտների հետախուզման և հետազննման ծառայությունների մատուցման լիցենզավորման ենթակա տեսակը ինժեներական գեոդեզիա ենթատեսակով, որը մինչ ՀՀ կառավարության 2023 թվականի նոյեմբերի 30-ի N 2106-Ն որոշման ընդունելը կանոնակարգվել է ուժը կորցրած ՀՀ կառավարության  2009 թվականի հուլիսի 2-ի Քաղաքաշինության բնագավառում ինժեներական հետազննման գործունեության լիցենզավորման կարգը և լիցենզիայի ձևը հաստատելու մասին N 788-Ն որոշմամբ հաստատված կարգով: Բացի այդ, ինժեներական գեոդեզիա քաղաքաշինության գործունեության ենթատեսակի պատասխանատու մասնագետների որակավորման գործընթացը ներկայումս կանոնակարգվում է ՀՀ կառավարության 2024 թվականի հոկտեմբերի 31-ի                  N 1723-Ն որոշմամբ հաստատված կարգով, որի համակարգումը ամբողջությամբ վերապահված է ՀՀ կադաստրի կոմիտեին և չի հանդիսանում ՀՀ կառավարության 2023 թվականի նոյեմբերի 30-ի N 2106-Ն որոշմամբ հաստատված N 2 հավելվածի կարգավորման առարկա:  Միաժամանակ քննարկման առարկա է դարձվել Քաղաքաշինական գործունեության օբյեկտների հետախուզման և հետազննման ծառայությունների մատուցում լիցենզիայի 1-ին և 2-րդ դասի դասակարգումը, որի տրամաբանությամբ ենթադրվում է պատասխանատու մասնագետների համապատասխան կարգերի սահմանում: Այս համատեքստում, ՀՀ կառավարության 2024 թվականի հոկտեմբերի 31-ի 1723-Ն որոշմամբ առանց կարգի շնորհման սահմանված է որակավորման քննություն՝ հետևյալ տեսակների համար.
1) գեոդեզիական և մարկշեյդերական գործունեության որակավորում.
2) քարտեզագրական, հողաշինարարական, չափագրական և հաշվառման գործունեության որակավորում։ 
	Անհրաժեշտություն է առաջանում քննարկման առարկա դարձնել Լիցենզավորման մասին օրենքի 8-րդ հոդվածի 2-րդ և 43-րդ հոդվածի 2-րդ մասերով սահմանված լիցենզավորող մարմին սահմանումը, համաձայն որի լիցենզավորող մարմինը կամ մարմինները տարանջատվում են ըստ բնագավառների լիազոր մարմինների, իսկ համաձայն Քաղաքաշինության մասին օրենքի 10.1-ին 1-ին մասի քաղաքաշինության բնագավառում պետական կառավարման լիազոր մարմին է հանդիսանում ՀՀ քաղաքաշինության կոմիտեն: Բացի այդ,  Վարչարարության հիմունքների և վարչական վարույթի մասին օրենքի 13-րդ հոդվածով սահմանված է գործերի տարածքային ենթակայությունը, համաձայն որի  իրավաբանական անձին կամ անհատ ձեռնարկատիրոջը որևէ իրավունք տրամադրելը կամ նրա վրա որևէ պարտականություն դնելը վերապահվում է այն վարչական մարմնի իրավասությանը, որի տարածքում իր գործունեությունն իրականացնում է իրավաբանական անձը կամ անհատ ձեռնարկատերը: 
	Սահմանափակումները ՀՀ կադաստրի կոմիտեի ներգրավվածությունը քաղաքաշինական գործունեության օբյեկտների հետախուզման և հետազննման ծառայությունների մատուցման տեսակի լիցենզիայի և ինժեներական գեոդեզիա ենթատեսակի ներդիրի տրամադրման գործընթացում Նախագծով սահմանվել են հետևյալ տարբերակումները.
	Լիցենզիաների տրամադրման առավել հստակ և հնարավորին պարզ պայմաններ սահմանելու նպատակով Նախագծով առաջարկվում է քաղաքաշինական գործունեության օբյեկտների հետախուզման և հետազննման ծառայությունների մատուցման լիցենզիայի ինժեներական գեոդեզիա ներդիրի պատասխանատու մասնագետներին ընտրել ՀՀ կառավարության 2024 թվականի հոկտեմբերի 31-ի        N 1723-Ն որոշմամբ սահմանված կարգով տրամադրված Գեոդեզիական և մարկշեյդերական գործունեության որակավորում ունեցող անձանց գրանցամատյաններից:
	Ուժը կորցրած՝ ՀՀ կառավարության  2009 թվականի հուլիսի 2-ի Քաղաքաշինության բնագավառում ինժեներական հետազննման գործունեության լիցենզավորման կարգը և լիցենզիայի ձևը հաստատելու մասին N 788-Ն և ՀՀ կառավարության 2009 թվականի հուլիսի 23-ի «Քաղաքաշինության բնագավառում լիցենզավորման ենթակա գործունեությամբ զբաղվող իրավաբանական անձանց և անհատ ձեռնարկատերերի մասնագետների մասնագիտական որակավորման ստուգման կարգը հաստատելու մասին» N 855-Ն որոշումներով սահմանված կարգերի համաձայն՝ ինժեներական գեոդեզիայի որակավորման վկայականները տրամադրվել են թղթային տարբերակով, ինչպես նաև սահմանված է եղել դրանց կրկնօրինակների տրամադրումը։
	Նախագծի ընդունումից հետո ՀՀ քաղաքաշինության կոմիտեն ձեռնամուխ կլինի ՀՀ քաղաքաշինության կոմիտեի նախագահի 2019 թվականի մարտի 4-ի ՀՀ քաղաքաշինության կոմիտեի լիցենզավորող հանձնաժողովի կանոնադրությունը և կազմը հաստատելու, Հայաստանի Հանրապետության քաղաքաշինության կոմիտեի նախագահի 2018 թվականի հունիսի 28-ի N 80-Լ հրամանն ուժը կորցրած ճանաչելու մասին N 23-Ա հրամանում համապատասխան փոփոխություններ կատարելուն: Ընդ որում հանձնաժողովի անհատական կազմում քաղաքաշինական գործունեության օբյեկտների հետախուզման և հետազննման ծառայությունների մատուցման տեսակի լիցենզիայի և ինժեներական գեոդեզիա ենթատեսակի ներդիրի տրամադրման համար կստեղծվի նոր լիցենզավորող հանձնաժողով՝ ՀՀ կադաստրի կոմիտեի կողմից առաջադրված թեկնածուների ներգրավվածությամբ:
	Նախագծի 3-րդ կետի 1-ին ենթակետով սահմանված հիդրոմելորացիա բառի հանելը պայմանավորված է այն հանգամանքով, որ հիդրոմելորացիա գործունեությունը փոխկապակցված է ինչպես ջրամատակարարում և ջրահեռացում գործունեության ենթատեսակի, այնպես էլ հիդրոտեխնիկական գործունեության ենթատեսակի հետ, հետևաբար հիդրոմելորացիա բառի ընդգծումը միայն  ջրամատակարարում և ջրահեռացում գործունեության ենթատեսակի մեջ տարանջատում է առաջացնում հիդրոտեխնիկական գործունեության ենթատեսակի գործատույթներից:
	Հաշվի առնելով նշված հանգամանքները՝ նախագծում առաջարկվել է հիդրոմելորացիա բառերը հանել, նկատի ունենալով, որ ՀՀ քաղաքաշինության կոմիտեի նախագահի 2025 թվականի փետրվարի 10-ի N 05-Ն հրամանով հաստատված հավելվածում սահմանված քաղաքաշինության բնագավառում քաղաքաշինական գործունեության տեսակներին համապատասխան քաղաքաշինական գործունեության օբյեկտներում իրականացվող աշխատանքների և ծառայությունների մատուցման գործելակարգերը և պատասխանատու մասնագետների մասնագիտական բնութագրերը:
	Նախագծով առաջարկվող փոփոխությունները միտված են կարգավորելու որակավորման վկայականների տրամադրման հիման վրա ամբողջական թվայնացումը՝ ապահովելով վարչարարության արդյունավետության սկզբունքի գործնական իրականացումը։ Թվայնացումը վերացնում է դիմողի ֆիզիկական ներկայության պահանջը և լիցենզիան և համապատասխան ներդիրը կտրամադրվեն բացառապես էլեկտրոնային ձևաչափով։
	Նշված մեխանիզմները նաև հնարավորություն են տալիս երրորդ անձանց կողմից անմիջական առցանց ստուգման, ինչը բացառում է փաստաթղթային կրկնօրինակների շրջանառության անհրաժեշտությունը, նվազեցնում է սխալների և կեղծիքի հավանականությունը և բարձրացնում է վարչարարության թափանցիկությունը։ 
     3. Ակնկալվող արդյունքը.
Առաջարկվող կարգավորումներով զգալիորեն կրճատում են վարչարարության ժամկետները։ Փոփոխությունները համահունչ են հանրային ծառայության մատուցման արդիական ձգտումներին և «մեկ պատուհանի» տրամաբանությանը, ըստ որի՝ քաղաքաշինության բնագավառի լիազոր մարմինը պարտավորվում է սահմանել պարզ, արագ և ստուգելի ընթացք՝ առանց հավելյալ գործողությունների։ 		Լիցենզավորման գործընթացի թվայնացման ամբողջականացման արդյունքում նվազում են թղթային շրջանառությունն ու գործարքային ծախսերը, բարձրանում են տվյալների թափանցիկությունն ու հաշվետվողականությունը, ապահովվում է իրավական կանխատեսելիություն, իսկ շուկայում ձևավորվում է վստահության ավելի բարձր մակարդակ՝ տեխնիկապես վերահսկելի գործառույթներով (միասնական նույնականացուցիչներով)։ Միևնույն ժամանակ, քաղաքաշինության բնագավառում ապահովվում է տվյալների ամբողջական արխիվացումը և անձնական տվյալների պաշտպանությունը՝ թույլ տալով լիցենզավորող  մարմնին և հայտատուին գործել ավելի արդյունավետ, անվտանգ և ժամանակակից ադմինիստրատիվ միջավայրում։
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ քաղաքաշինության կոմիտեի կողմից:
5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները.
		Որոշման նախագծի ընդունումը պետական բյուջեի եկամուտներում և ծախսերում փոփոխությունների չի հանգեցնում:
6. Նախագծերի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին.
  			Նախագծի ընդունման արդյունքում այլ իրավական ակտերում փոփոխություն կատարելու անհրաժեշտություն չկա։
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ռազմավարական հետևյալ փաստաթղթերից. Կառավարության 2021-2026թթ. գործունեության միջոցառումների ծրագրի Քաղաքաշինության կոմիտե բաժնի 10-րդ կետ (ՀՀ կառավարության 2021 թվականի նոյեմբերի 18-ի N 1902-Լ որոշում), ՀՀ քաղաքաշինության բնագավառի զարգացման ռազմավարական ծրագրի իրագործումն ապահովող միջոցառումների ցանկի Նպատակ 6 և 9 (ՀՀ կառավարության 2021 թվականի ապրիլի 8-ի N 531-Լ որոշում):

